
Efni: Umsögn um mál nr. 397, frumvarp til laga um fiandiækni og lýðheilsn 
(lýðheilsusjóður)

Embætti landlæknis þakkar tækifæri til umsagnar um ofangreint frumvarp.

I umræddu frumvarpi eru lagðar til breytingar á lögum um landlækni og lýðheilsu er varða 1. og 
2. mgr. 4.gr.b um lýðheilsusjóð.

Með fyrirhuguðum breytingum er gert ráð fyrir að stjómamönnum verði fækkað úr sjö í þrjá og 
að ráðherra ráðstafi fé úr lýðheilsusjóði að fengnum tillögum stjómar sjóðsins í samræmi við 
reglugerð.

Að mati embættis landlæknis hefur núverandi fyrirkomulag reynst vel. Umsóknum hefur fjölgað 
og umfang aukist undanfarin ár. Árið 2011 breyttist Forvamarsjóður í Lýðheilsusjóð. Breytingin 
fólst í því að víkka svið sjóðsins úr því að vera fyrst og fremst áfengis- og vímuvamarsjóður í 
breiðari nálgun sem nær til fleiri áhrifaþátta heilbrigðis s.s. tóbaks, hreyfingar, mataræðis, 
geðheilsu og tannvemdar. Þessi þróun hefur kallað á aðkomu ólíkra fagaðila til að tryggja 
faglegt mat á umsóknum. í núverandi fyrirkomulagi hafa fagráð Embættis landlæknis lagt til 
þessa breiðu fagþekkingu í samvinnu við starfsmenn embættisins.

Embætti landlæknis telur að fyrirhuguð breyting feli í sér að hlutverk stjómar fari frá því að vera 
eiginleg stjóm í að vera fagleg ráðgjöf til ráðherra um úthlutun.

Embættið styður núverandi fyrirkomulag sem tryggir breiða aðkomu fagaðila, bæði frá frjálsum 
félagasamtöku og fræðastofnunum á landsvísu.

Virðingarfyllst,

Birgir fakobsson, 
landlæknir

Barónsstíg 47 •  IS 101 Reykjavík •  lceland •  S fm i/Tel. (+354) 5101900 •  Bréfasím i/Fax (+354) 5101919 •  m ottaka@ landlaeknir.is •  w w w .landlaekn ir.is

mailto:mottaka@landlaeknir.is
http://www.landlaeknir.is

